
اب (نکاح) کیسے (باقی رہ سکتا ہے) جب کہ اس عورت کا
دعوی ہے کہ اس نے تم دونوں کو دودھ پلایا تھا؟!

عقبہ بن حارث رضی اللہ عنہ روایت کرتے ہوئے بیان کرتے ہیں کہ انہوں نے ام یحیی بنت ابی اھاب سے
شادی کی تھی ۔ (وہ بیان کرتے ہیں کہ) ایک سیاہ رنگ والی باندی آئی اور کہنے لگی کہ میں نے تم دونوں کو
دودھ پلایا ہے ۔ میں نے اس کا ذکر رسول اللہ صلى الله عليه وسلم سے کیا، تو آپ نے میری طرف سے منھ پھیر لیا. ميں وہاں

سے ہٹ گیا اور پھر آپ کے سامنے جاکر اس کا ذکر کیا تو آپ صلى الله عليه وسلم نے فرمایا کہ اب (نکاح) کیسے (باقی رہ سکتا
ہے) جب کہ اس عورت کا دعوی ہے کہ اس نے تم دونوں کو دودھ پلایا تھا؟!۔

[صحیح] [اسے امام بخاری نے روایت کیا ہے۔]

عقبہ بن حارث رضی اللہ عنہ نے ام یحی بنت ابی اھاب رضی اللہ عنہا سے شادی کی۔ ایک سیاہ رنگ کی باندی نے
آکر انہیں بتایا کہ اس نے انہیں اور ان کی بیوی کو دودھ پلایا تھا اور یہ کہ وہ دونوں رضاعی بہن بھائی ہیں۔
انہوں نے نبی صلى الله عليه وسلم کو اس باندی کی یہ بات بتائی اور کہنے لگے کہ وہ اپنے اس دعوی میں جھوٹی ہے۔ نبی صلى الله عليه وسلم نے اس
باندی کی گواہی کے ہونے کے باوجود عقبہ بن حارث رضی اللہ عنہ کی اپنی بیوی کے ساتھ رہنے کی رغبت کو
ناپسند کرتے ہوئے فرمایا کہ تم اب کیسے اپنی بیوی کے ساتھ رہ سکتے ہو حالانکہ اس عورت کا یہ سب کچھ کہنا

ہے اور جو کچھ وہ جانتی ہے اس کی وہ گواہی دے چکی ہے؟!۔

https://www.sunnah.global/hadeeth/ur/show/5861

